ԱՄՓՈՓԱԹԵՐԹ

«ԿԱՊԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ  ԳԻՇԵՐՕԹԻԿ ՀԱՍՏԱՏՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՍՅՈՒՆԻՔԻ ՄԱՐԶԻ  ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՀԻՄՆԱԴՐԱՄԻ ՎԵՐԱԿԱԶՄԱՎՈՐԵԼՈՒ ԵՎ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ  ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	Հայաստանի Հանրապետության արդարադատության նախարարություն
03.07.2017թ.

N - 01/14/11374-17 գրություն
	Որոշման նախագծի (այսուհետ` նախագիծ) 1-ին կետում «27.210.01.043» թվերն անհրաժեշտ է փոխարինել «222.210.00830» թվերով, քանի որ «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության գրանցման համարի փոխարեն գրված է դրա իրավանախորդ կազմակերպության գրանցման համարը:

2. Նախագծի 5-րդ կետում «եռամսյա ժամկետում» բառերն անհրաժեշտ է փոխարինել «երկամսյա ժամկետում» բառերով` նկատի ունենալով «Հիմնադրամների մասին» Հայաստանի Հանրապետության օրենքի 14-րդ հոդվածի 2-րդ կետի պահանջները: 

3. Նախագծի 6-րդ կետով նախատեսվում է հաստատել N 2 հավելվածը, մինչդեռ նախագծի 6-րդ կետի դրույթները և հավելվածի վերնագիրը չեն համապատասխանում միմյանց: Այդ առումով հիշյալ դրույթներն անհրաժեշտ է խմբագրել` համապատասխանեցնել միմյանց` նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

4. Նախագծի 7-րդ և 8-րդ կետերում խոսք է գնում N 3 և N 4 հավելվածների մասին, մինչդեռ նախագծում բացակայում է նշված հավելվածները հաստատելու վերաբերյալ դրույթներ: Այդ առումով նախագծում անհրաժեշտ է հղում կատարել նշված հավելվածներին` նկատի ունենալով «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները, որոնց համաձայն` իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին:

5. Նախագծի 11-րդ կետի 1-ին կետի «բ» ենթակետում «փոխանցելու վերաբերյալ ակտը» բառերն անհրաժեշտ է փոխարինել «փոխանցման ակտը» բառերով` նկատի ունենալով Հայաստանի Հանրապետության քաղաքացիական օրենսգրքի 65-րդ հոդվածի դրույթները: 

6. Նախագծով հաստատված թիվ 1 հավելվածի (այսուհետ՝ հավելված) վերնագրում և 1-ին կետում անհրաժեշտ է նշել հիմնադրամի ճիշտ անվանումը, մասնավորապես` «Կապանի» բառն անհրաժեշտ է փոխարինել «Սյունիքի» բառով` նկատի ունենալով նախագծի                1-ին կետի դրույթները:

7. Հավելվածի 1-ին կետում «(այսուհետ՝ հիմնադրամ)» բառերն անհրաժեշտ է  փոխարինել «(այսուհետ՝ հիմնադրամ կամ կազմակերպություն)» բառերով, քանի որ ըստ հավելվածի 1-ին կետի` հիմնադրամը համարվում է ոչ առևտրային կազմակերպություն, բացի այդ հավելվածի տեքստում գործածվում է նաև «կազմակերպություն» արտահայտությունը:

8. Հավելվածի 2-րդ կետով նախատեսված են իրավահաջորդության վերաբերյալ դրույթներ, սակայն նշված դրույթները չեն համապատասխանում տվյալ կազմակերպության գրանցված կանոնադրությունում և Հայաստանի Հանրապետության իրավաբանական անձանց պետական միասնական գրանցամատյանում առկա տեղեկություններին: Այդ առումով հիշյալ կետն անհրաժեշտ է վերանայել և խմբագրել:
9. Հավելվածի 19-րդ կետի 24-րդ ենթակետում` որպես հիմնադրամի հիմնական գործառույթ նշվում է խնամվող երեխաների հաշվառման մատյան վարելու մասին, մինչդեռ պարզ չէ և անհրաժեշտ է հստակեցնել, թե ինչ իրավական ակտով և ում կողմից է հաստատվում նշված մատյանի ձևը: 

10. Հավելվածի 20-րդ կետում անհրաժեշտ է հստակեցնել, թե որոնք են արդարադատության  բնագավառներին առնչվող ֆիզիկական և իրավաբանական անձինք:
11. Հավելվածի 25-րդ կետից անհրաժեշտ է հանել «հիմնադրամի հիմնադիրները» բառերը: 

12. Հավելվածի 28-րդ կետով սահմանված ձեռնարկատիրական գործունեության տեսակներն անհրաժեշտ է համապատասխանեցնել ՀՀ էկոնոմիկայի նախարարի 19.09.2013թ. թիվ 874-Ն հրամանով հաստատված «Տնտեսական գործունեության տեսակների դասակարգչի» պահանջներին:

13. Հավելվածի 30-րդ կետի 2-րդ ենթակետի «ա» պարբերությունում «կառավարչի» բառն անհրաժեշտ է փոխարինել «տնօրենի» բառով` նկատի ունենալով «Հիմնադրամների մասին» Հայաստանի Հանրապետության օրենքի 21-րդ հոդվածի 1-ին մասի 2-րդ կետի և կանոնադրության 31-րդ կետի պահանջները:

14. Հավելվածի 33-րդ կետում անհրաժեշտ է հստակեցնել, թե Հայաստանի Հանրապետության աշխատանքի և սոցիալական հարցերի նախարարի որ տեղակալն է ի պաշտոնե համարվում խորհրդի անդամ:

15. Հավելվածով սահմանված չէ հիմնադրամի մարմինների կազմավորման կարգը, մասնավորապես նշված չէ, թե ում կողմից են ներկայացվելու և նշանակվելու հոգաբարձուների խորհրդի անդամները: Այդ առումով անհրաժեշտ է նկատի ունենալ «Հիմնադրամների մասին» Հայաստանի Հանրապետության օրենքի 15-րդ հոդվածի 2-րդ մասի 9-րդ կետի դրույթները: 

16. Հավելվածով սահմանված չէ «Հիմնադրամների մասին» Հայաստանի Հանրապետության օրենքի 24-րդ հոդվածի 2-րդ մասով սահմանված հարցերի վերաբերյալ հիմնադրամի հոգաբարձուների խորհրդի կողմից որոշումներ ընդունելու կարգը: Այդ առումով անհրաժեշտ է նկատի ունենալ «Հիմնադրամների մասին» 

Հայաստանի Հանրապետության օրենքի       15-րդ հոդվածի 2-րդ մասի 9-րդ կետի դրույթները:

17. ««Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
	1. Ընդունվել է: 

2. Ընդունվել է: 

3.Ընդունվել է:

4. Ընդունվել է:

5.  Ընդունվել է:

6. Ընդունվել է:

7. Ընդունվել է:

8. Չի ընդունվել:

9. Ընդունվել է:

10.Ընդունվել է:

11. Ընդունվել է:

12. Չի ընդունվել:

13.Ընդունվել է:

14. Ընդունվել է:

15. Ընդունվել է:

16. Ընդունվել է մասնակի:

17. Ընդունվել է ի գիտություն

	1.Նախագծի 1-ին կետում կատարվել է համապատասխան փոփոխություն:

2.Նախագծի 5-րդ կետում կատարվել է համապատասխան փոփոխություն:

3. Նախագծի N 2 հավելվածի վերնագրում կատարվել է համապատասխան լրացում:
4. Նախագծի 7-րդ և 8-րդ կետերում կատարվել է համապատասխան փոփոխություն:

5. Նախագծի 11-րդ կետի 1-ին կետի «բ» ենթակետում կատարվել է համապատասխան փոփոխություն:
6. Նախագծի  N 1 հավելվածի վերնագրում և 1-ին կետում կատարվել է համապատասխան փոփոխություն:
7. Նախագծի  N 1 հավելվածի 1-ին կետում կատարվել է համապատասխան լրացում:
8. ՀՀ կառավարության 2007 թվականի հուլիսի 19-ի N 923-Ն որոշման 2-րդ կետով սահմանված է, որ «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Կապանի N 1 հատուկ դպրոց» պետական ոչ առևտրային կազմակերպության իրավահաջորդն է:
«Կապանի երեխաների խնամքի և պաշտպանության                        գիշերօթիկ հաստատություն» պետական ոչ առևտրային կազմակերպության 2007 թվականի հոկտեմբերի 2-ին ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալության կողմից գրանցված  կանոնադրության թիվ 01.2 փոփոխության (գրանցված 2017 թվականի փետրվարի 22-ի) համաձայն նոր խմբագրությամբ հաստատված կանոնադրության 2-րդ կետով սահմանված է, որ նշված կազմակերպությունը «Կապանի N 1 հատուկ դպրոց» պետական ոչ առևտրային կազմակերպության իրավահաջորդն է:                        
9. Նախագծի  N 1 հավելվածի 19-րդ կետի 24-րդ ենթակետում կատարվել է համապատասխան լրացում:

10. Նախագծի  N 1 հավելվածի 20-րդ կետը խմբագրվել է:
11. Նախագծի N 1 հավելվածի 25-րդ կետում կատարվել է համապատասխան փոփոխություն:
12. ՀՀ Սահմանադրության 59-րդ հոդվածի             1-ին մասով երաշխավորված է յուրաքանչյուրի՝ տնտեսական, ներառյալ ձեռնարկատիրական գործունեությամբ զբաղվելու իրավունքը, որի իրականացման պայմանները և կարգը սահմանվում են օրենքով:                                 ՀՀ քաղաքացիական օրենսգրքի 52-րդ հոդվածի 2-րդ մասի համաձայն, ոչ առևտրային կազմակերպությունը կարող է իր կանոնադրությամբ սահմանված նպատակներին համապատասխան իրականացնել ձեռնարկատիրական գործունեություն, եթե դա նախատեսված է օրենքով: «Հիմնադրամների մասին»               ՀՀ օրենքի 15-րդ հոդվածով սահմանված է, որ հիմնադրամի կանոնադրությամբ է սահմանվում ձեռնարկատիրական գործունեության ա՛յն տեսակների ցանկը, որոնցով հիմնադրամը կարող է անձամբ զբաղվել, իսկ նույն օրենքի 19-րդ հոդվածի 2-րդ մասով ամրագրված է, որ հիմնադրամն իրավունք ունի անձամբ զբաղվելու միայն իր կանոնադրությամբ նախատեսված ձեռնարկատիրական գործունեության տեսակներով:                          ՀՀ կառավարության 2016 թվականի հոկտեմբերի 27-ի N 1112-Ն որոշման N 2  հավելվածով սահմանվել է պետական մարմինների ենթակայության ներքո գտնվող սոցիալական ծառայություններ տրամադրող կազմակերպությունների կողմից սոցիալական աջակցության վճարովի տրամադրվող սոցիալական ծառայությունների ցանկը: Ըստ այդմ, հաշվի առնելով ՀՀ կառավարության վերոհիշյալ որոշմամբ սահմանված՝ սոցիալական աջակցության  վճարովի ծառայությունների ցանկը, Նախագծի N 1 հավելվածով («Սյունիքի մարզի երեխայի և ընտանիքի աջակցության կենտրոն» հիմնադրամի կանոնադրությամբ), ամրագրվել են հիմնադրամի կողմից իրականացվող ձեռնարկատիրական գործունեության տեսակները:                          Ինչ վերաբերում է ՀՀ էկոնոմիկայի նախարարի 19.09.2013թ. թիվ 874-Ն հրամանով հաստատված «Հայաստանի Հանրապետության տեխնիկատնտեսական և սոցիալական տեղեկատվության «Տնտեսական գործունեության տեսակների դասակարգիչ»-ին, ապա այն նախասահմանված է վիճակագրության երեք փոխկապակցված ուղղություններում  օգտագործվելու համար, ինչը բնավ չի նշանակում, թե որևէ իրավաբանական անձի կողմից իրականացվող՝ օրենքով չարգելված ձեռնարկատիրական գործունեության տեսակները պետք է համապատասխանեն այդ դասակարգիչներին:   

13. Նախագծի  N 1 հավելվածի 30-րդ կետի                2-րդ ենթակետի «ա» պարբերությունում կատարվել է համապատասխան փոփոխություն:
14. Նախագծի  N 1 հավելվածի 33-րդ կետում կատարվել է համապատասխան լրացում:
15. Նախագծի  N 1 հավելվածի 33-րդ կետը խմբագրվել է:
16. Խորհրդի կողմից որոշումներ ընդունելու կարգը սահմանված է նախագծի                      N 1 հավելվածի  VII բաժնում, որի 41-րդ կետում կատարվել է համապատասխան լրացում:

	2.
	ՀՀ կառավարությանն առընթեր պետական գույքի կառավարման վարչություն

04.07.2017թ.

N - 01/22.2/4103-17գրություն
	 3. Որոշման նախագծի՝ 

3.1. 6-րդ կետում <հանձնել> բառը փոխարինել <թողնել> բառով, քանի որ ՀՀ Սյունիքի մարզի Կապան քաղաքի Բաղաբերդ 27 հասցեում գտնվող անշարժ գույքն արդեն հանձնված է ՀՀ կառավարությանն առընթեր պետական գույքի կառավարման վարչության տնօրինությանը,

3.2. 9-րդ կետի 1-ին ենթակետը խմբագրել, այն շարադրելով հետևյալ բովանդակությամբ.


<1) սույն որոշման 2-րդ և 5-րդ կետերում նշված աշխատանքների ավարտից հետո եռամսյա ժամկետում հիմնադրամի հետ կնքել <Կապանի երեխաների խնամքի և պաշտպանության գիշերօթիկ հաստատություն> պետական ոչ առևտրային կազմակերպության հետ 2015 թվականի սեպտեմբերի 23-ին կնքված ոչ բնակելի տարածքի անհատույց օգտագործման N 135/0015 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով դրույթ այն մասին, որ պայմանագիրը կարող է լուծվել հիմնադրի կողմից՝ այդ մասին գրավոր ծանուցելով հիմնադրամին, համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերն իրականացնելով հիմնադրամի միջոցների հաշվին:>,


3.3. N 2 հավելվածում <հողամասը (հա)> սյան <4541,8 մ2 և 612.7 մ2> թվերը փոխարինել <3,9 հա> թվով,

3.4. N 3 հավելվածից հանել <հողամասը (հա)> սյան <612.7 մ2> թիվը:


	3.1. Ընդունվել է:

3.2. Ընդունվել է:

3.3. Ընդունվել է:

3.4. Ընդունվել է:
	3.1. Նախագծի 6-րդ կետում կատարվել է համապատասխան փոփոխություն:

3.2. Նախագծի 9-րդ կետի 1-ին ենթակետը խմբագրվել է:

3.3. Նախագծի N 2 հավելվածում կատարվել է համապատասխան փոփոխություն:

3.4. Նախագծի N 3 հավելվածում կատարվել է համապատասխան փոփոխություն:

	3.
	ՀՀ տարածքային կառավարման և զարգացման նախարարություն
04.07.2017թ.

N 01/15․1/4178-17
	1. «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին» ՀՀ կառավարության որոշման նախագծի վերաբերյալ.

1.1 <<Հիմնադրամների մասին>> ՀՀ օրենքի 14-րդ հոդվածի 2-րդ կետի համաձայն՝ հիմնադրամը համարվում է չկայացած, եթե հիմնադրամ հիմնադրելու մասին որոշումն ընդունվելու պահից 2 ամսվա ընթացքում հիմնադրամը սահմանված կարգով չի դիմել պետական գրանցման:
Առաջարկում ենք որոշման Նախագծի 5-րդ կետում <<եռամսյա>> բառը փոխարինել <<երկամսյա>> բառով:

1.2 Նախագծի 7-րդ կետի վերաբերյալ հարկ ենք համարում նշել, որ ՀՀ քաղաքացիական օրենսգրքի 64-րդ հոդվածի 5-րդ մասի համաձայն, նոր առաջացած իրավաբանական անձին են անցնում վերակազմակերպված իրավաբանական անձի իրավունքները և պարտականությունները՝ փոխանցման ակտին համապատասխան: Նշվածը ենթադրում է, որ փոխանցման ակտով հիմնադրամին պետք է փոխանցվեն նաև որոշման Նախագծի N3 Հավելվածում նշված գույքի նկատմամբ անորոշ ժամկետով անհատույց օգտագործման իրավունքը:

Ելնելով վերը նշվածից, առաջարկում ենք որոշման Նախագծից հանել 7-րդ կետը, ինչպես նաև N2 Հավելվածից հանել ցանկի 2-րդ կետը:

Նշված մոտեցումով մենք կխուսափենք նույն գույքի նկատմամբ իրավունքների գրանցման համար հավելյալ գումարներ ծախսելուց: (Սույն կետը վերաբերվում է նաև այս փաթեթի մյուս Նախագծերում տեղ գտած նման հարցերին):

1.3 Նախագծի N1 Հավելվածի վերնագրում <<Կապանի>> բառը փոխարինել <<Սյունիքի>> բառով:
1.4 Հիմք ընդունելով ՀՀ կառավարության 2011թվականի մարտի 3-ի N220-Ն որոշման N2 հավելվածի ցանկով սահմանված ՀՀ մարզերի անվանումները, առաջարկում ենք՝ Նախագծի N1 Հավելվածի 3-րդ կետի 5-րդ ենթակետում <<SYUNIQ>> բառը փոխարինել <<SYUNIK>> բառով:
1.5 Կարծում ենք քննարկման անհրաժեշտություն ունի Նախագծի N 1 Հավելվածի 8-րդ կետը. <<Հիմնադրամը հոգաբարձուների խորհրդի որոշմամբ կարող է փոփոխություններ մտցնել սույն կանոնադրության մեջ>>: Առաջարկում ենք այն համապատասխանեցնել <<Հիմնադրամների մասին>> ՀՀ օրենքի 15-րդ հոդվածի 4-րդ մասի պահանջներին:

1.6 Նախագծի N1 Հավելվածի 9-րդ կետում <<անհատականացնող այլ ռեկվիզիտներ>> բառերը առաջարկում ենք փոխարինել <<անհատականացման այլ միջոցներ>> բառերով (<<Հիմնադրամների մասին>> ՀՀ օրենք, հոդված 5, մաս 7):

1.7 Նախագծի N 1 Հավելվածի 17-րդ կետի 3-րդ ենթակետում <<3-18 երեխաների>> բառերը փոխարինել <<3-18 տարեկան երեխաների>> բառերով:

1.8 Առաջարկում ենք Նախագծի N1 Հավելվածի 24-րդ կետի 1-ին ենթակետում <<Հիմնադրամի կամավոր>> բառերը փոխարինել <<հիմնադրի>> բառով (<<Հիմնադրամների մասին>> ՀՀ օրենք, հոդված 8, մաս 4, կետ 1):

1.9 Առաջարկում ենք Նախագծի N 1 Հավելվածի  33-րդ կետից հետո առանձին կետով նկարագրել ոլորտում գործունեություն ծավալող հասարակական կազմակերպություններից ներկայացուցչի, ինչպես նաև մարզի համայնքների ղեկավարների ընտրության և առաջադրման կարգը:

Միաժամանակ առաջարկում ենք քննարկել հիմնադրամի հոգաբարձուների անհատական կազմը առաջադրող, ներկայացնող և անհատական կազմի ցանկը հաստատող մարմինների հարցը:

	1.1. Ընդունվել է:

1.2.Ընդունվել է ի գիտություն:

1.3.Ընդունվել է:

1.4. Ընդունվել է:

1.5. Չի ընդունվել:

1.6. Ընդունվել է:

1.7. Ընդունվել է:

1.8. Ընդունվել է:

1.9. Ընդունվել է:
	1.1.Նախագծի 5-րդ կետում կատարվել է համապատասխան փոփոխություն:

1.2. ՀՀ կառավարության 2011 թվականի փետրվարի 17-ի N 304-Ն որոշման  4-րդ կետի համաձայն պետական սեփականություն հանդիսացող շենքերը, շինությունները, տարածքները անհատույց օգտագործման են տրամադրվում ՀՀ կառավարությանն առընթեր պետական գույքի կառավարման վարչության կողմից՝ օգտագործողի հետ կնքելով պայմանագիր: Նախագծով սահմանված գույքի տրամադրման գործընթացը համապատասխանեցվել է վերը նշված որոշման պահանջներին: 

1.3.Նախագծի N 1 Հավելվածի վերնագրում կատարվել է համապատասխան փոփոխություն:
1.4. Նախագծի N 1 Հավելվածի 3-րդ կետի 5-րդ ենթակետում կատարվել է համապատասխան փոփոխություն:
1.5. «Հիմնադրամների մասին» ՀՀ օրենքի 15-րդ հոդվածի 4-րդ մասի համաձայն Հիմնադրամի հոգաբարձուների խորհուրդը կարող է կանոնադրությամբ սահմանված կարգով փոփոխություններ մտցնել հիմնադրամի կանոնադրության մեջ, եթե  կանոնադրությամբ նախատեսված է նման փոփոխություններ կատարելու հնարավորություն:

1.6. Նախագծի N1 Հավելվածի 9-րդ կետում կատարվել է համապատասխան փոփոխություն:

1.7. Նախագծի N 1 Հավելվածի 17-րդ կետի 3-րդ ենթակետում կատարվել է համապատասխան փոփոխություն:

1.8. Նախագծի N1 Հավելվածի 24-րդ կետի 1-ին ենթակետում կատարվել է համապատասխան փոփոխություն:

1.9. Ընդունվել է 33-րդ կետը խմբագրվել է:



	4. 
	ՀՀ ֆինանսների նախարար

04.07.2017թ
 N 01/11-1/12072-17 գրություն
	1. Նախագիծ 1-ի («Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին»)  5-րդ կետերով նախատեսված պետական գրանցման եռամսյա ժամկետն անհրաժեշտ է փոխարինել երկամսյա ժամկետով` հիմք ընդունելով «Հիմնադրամների մասին» ՀՀ օրենքի   16-րդ հոդվածը:

2. Նախագիծ 1-ի 11-րդ կետի 2-րդ ենթակետի՝ «և Հայաստանի Հանրապետության պետական բյուջեով նախատեսված Հայաստանի Հանրապետության կառավարության պահուստային ֆոնդից միջոցներ հատկացնելու» բառերը հանել՝ նկատի ունենալով ներկայումս գործող երեխայի և ընտանիքի աջակցության կենտրոնի միջոցով նշված նախագծերով մատուցվող ծառայությունների առկայությունը:
3. Միաժամանակ հայտնում ենք, որ «Կապանի երեխաների խնամքի և                            պաշտ​պա​նու​թյան գիշերօթիկ հաստատություն», «Վանաձորի երեխաների խնամքի և պաշտպանության N 1 գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային                     կազ​մակերպությունները հիմ​նա​դրամների վերա​կազ​մա​վո​րելու գործ​ընթացն ընդունելի չենք համարում, քանի որ կազ​մա​կեր​պու​​թյունների կարգավիճակի փոփոխությունն առաջացնում է լրացուցիչ ռիսկեր հանրային ակ​տիվ​​ների կառավարման, հանրային ծառայությունների մատուցման և ապ​րանք​ների մա​տա​կա​րարման ոլորտում:
Մասնավորապես.

ա. Կազմակերպության գույքի մասով. համաձայն «Պետական ոչ առևտրային          կազ​մա​կեր​պու​թյուն​ների մասին» ՀՀ օրենքի 5-րդ հոդվածի 4-րդ մասի` հիմնադրի կողմից գույքը պե​տա​կան կազմակերպության ամրացնելը հիմք չէ այդ գույքի նկատմամբ հիմնադրի     իրա​վունք​նե​րը դադարացնելու կամ փոփոխելու համար, մինչդեռ` «Հիմնադրամների մասին» ՀՀ օրենքի 8-րդ հոդվածի 3-րդ մասի համաձայն` հիմնադրի կողմից հիմնադրամին հանձնված գույքը հիմ​նադրամի սեփականությունն է: Միաժամանակ հայտնում ենք, որ ՀՀ կառավարության 2003 թվա​​​կանի նոյեմբերի 27-ի թիվ 1648-Ն որոշման 2-րդ կետի «ա» ենթակետի համաձայն` ՊՈԱԿ-ները չեն կարող ներգրավել և տրա​մադրել վարկեր կամ փոխա​​ռություններ, մինչդեռ` «Հիմնադրամների մասին» ՀՀ օրեն​քով հիմնադրամների համար նման սահմանափակում չկա: Արդյունքում նվազում է հատ​​կաց​ված պետական գույքի «պաշտ​պանվածության» աս​տի​ճա​նը:


բ. Ձեռնարկատիրական գործունեության մասով. այն փաստարկը, ըստ որի վերոհիշյալ ՊՈԱԿ-ների կազ​մակերպաիրավական կարգավիճակի փոփոխությունը լայն հնարավորություն կտա իրա​կանացնել ձեռնարկատիրական գործունեության այլ տեսակներ ընդունելի չէ, քանի որ ՀՀ-ում գործող հիմնադրամները, ինչպես նաև ՊՈԱԿ-ները                     հան​դիսա​նում են ոչ առևտրա​յին կազմակերպություններ, իսկ ՀՀ քա​ղա​քացիական     օրենս​​գրքի 52-րդ հոդվածի 2-րդ մասի 3-րդ պարբերության համաձայն` ոչ առևտրային                        կազ​մա​կերպությունը կարող է իր կա​նոնադրությամբ սահ​ման​ված նպատակներին                       հա​մա​պա​տաս​խան իրականացնել ձեռ​նար​կատիրական գոր​ծու​նեու​թյուն: 

գ. Կառավարման մարմինների մասով.  հայտնում ենք, որ թեև ինչպես հիմնադրամի, այն​պես էլ ՊՈԱԿ-ի հիմնադիրը Հայաստանի Հանրապետությունն է` ի դեմս ՀՀ                   կա​ռա​վա​րու​թյան, սակայն հիմնադրամի կառավարման բարձրագույն և հսկողություն իրականացնող մար​մինը հո​գա​բարձուների խորհուրդն է, մինչդեռ` ՊՈԱԿ-ի դեպքում կառավարումն իրա​կա​նացնում են հիմ​նա​դի​րը, նրա լիազորած պե​տա​կան մարմինը, գործադիր մարմինը: Ի տար​բերություն հիմնադրամի` ՊՈԱԿ-ի հիմնադիրն ունի պետական կազմակերպության գոր​ծունեությանը և կառավարմանը վերաբերող ցանկացած հարց վերջնական լուծելու  իրա​վունք:
4. Հաշվի առնելով այն հանգամանքը, որ նա​խա​գծերով առաջարկվում է պետական ոչ առևտրային կազմակերպու​թյունների շարժա​կան և անշարժ գույքն ամրացնել (օտարել) այլ կազ​մա​​կեր​պությունների, որը հանդիսանում է ԱԱՀ-ով հարկվող գործարք, և որից կարող է առաջանալ ԱԱՀ-ի վճար​ման պարտա​վորություն, եթե իրականացված գործարքների իրացման շրջանառությունը գերազանցի ԱԱՀ-ի շեմը` գտնում ենք, որ նախագծերի ընդունումը կարող է հան​գեցնել ՀՀ պետա​կան բյու​ջեի եկա​մուտների փոփոխության, իսկ նախագծերի ընդունման ազդեցությունը ՀՀ պետական բյուջեի ծախսերի, ՀՀ համայնքների բյուջեների եկամուտների և ծախսերի վրա կլինի չեզոք:
	1. Ընդունվել է:

2.  Ընդունվել է: 

3.Ընդունվել է ի գիտություն:

4. Ընդունվել է ի գիտություն


	1.Նախագծի 5-րդ կետում կատարվել է համապատասխան փոփոխություն:

2.Նախագծի 11-րդ կետի 2-րդ ենթակետում կատարվել է համապատասխան փոփոխություն:

3.Նախագծի ընդունումը պայմանավորված է 2017 թվականի հունվարի 12-ի N 122-Ն որոշմամբ հաստատված N 1 հավելվածի  119-րդ,  N 2 հավելվածի 121-րդ կետերի կատարման անհրաժեշտությամբ՝  երեխայի իրավունքների պաշտպանության  ոլորտում պետության կողմից որդեգրած  քաղաքականությանը համահունչ: Նախարարության ենթակայության երեխայի խնամքի և պաշտպանության պետական ոչ առևտրային կազմակերպությունների՝ հիմնադրամների վերակազմավորումը հնարավորություն է ընձեռում ի շահ երեխայի  վարել ավելի արդյունավետ   ֆինանսական գործունեություն:

«Հիմնադրամների մասին» ՀՀ օրենքի 8-րդ հոդվածի 4-րդ մասի համաձայն, հիմնադրամի գույքի ձևավորման աղբյուր կարող են լինել հիմնադրի ներդրումը, ֆիզիկական և իրավաբանական անձանց նվիրատվությունները և նվիրաբերությունները, այդ թվում՝ օտարերկրյա քաղաքացիների, իրավաբանական անձանց, միջազգային կազմակերպությունների նվիրատվությունները և նվիրաբերությունները, դրամական մուտքերը պետական բյուջեից,  դրամաշնորհները, հիմնադրամի և իր ստեղծած կամ իր մասնակցությամբ տնտեսական ընկերությունների ձեռնարկատիրական գործունեությունից ստացված միջոցները, հանգանակությունները՝ միջոցներ, որոնք ստացվում են դրանց կուտակմանն ուղղված գործունեությունից (մշակութային, սպորտային, զվարճալի և այլ միջոցառումների միջոցով գումարների հայթայթում), օրենքով չարգելված այլ միջոցներ:

«Հիմնադրամների մասին» ՀՀ օրենքի վերոնշյալ կարգավորումները հնարավորություն են ընձեռում հիմնադրամներին ունենալ գույքի ձևավորման աղբյուրների ավելի լայն ընտրության հնարավորություն՝ ի տարբերություն պետական ոչ առևտրային կազմակերպությունների: Բացի այդ, հիմնադրամը,  Հայաստանի Հանրապետության օրենսդրությանը և իր կանոնադրությանը համապատասխան, կարող է անդամակցել միջազգային և օտարերկրյա ոչ պետական կազմակերպություններին (հիմք՝ «Հիմնադրամների մասին» ՀՀ օրենքի 18-րդ հոդվածի 2-րդ մաս), ինչը կարող է էապես մեծացնել հիմնադրամի գործունեության արդյունավետությունը, միջազգային առաջավոր փորձին համապատասխան՝ նպաստել այն նպատակների իրականացմանը, որոնց համար ստեղծվել է հիմնադրամը:


Միաժամանակ, երեխաների իրավունքների պաշտպանության ոլորտում ակտիվ գործունեություն ծավալող՝ գործընկեր միջազգային և հասարակական կազմակերպությունների  հետ քննարկումների արդյունքները ցույց են տալիս, որ վերջիններս, առավել հակված են օժանդակություն (այդ թվում՝ գույքային) ցուցաբերելու հիմնադրամներին, քանի որ դրանց կառավարման բարձրագույն և հսկողություն իրականացնող մարմնում՝ հոգաբարձուների խորհրդում ընդգրկվելու դեպքում, կարողանում են առաջարկություններ ներկայացնել հիմնադրամի հոգաբարձուների խորհրդի նիստերի օրակարգի և քննարկվող հարցերի վերաբերյալ, նախապատրաստել և հիմնադրամի հոգաբարձուների խորհրդի քննարկմանը ներկայացնել հարցեր, առաջարկություններ և որոշումների նախագծեր, ստանալ տեղեկություններ հիմնադրամի գործունեությանը վերաբերող ցանկացած հարցի վերաբերյալ և վերջապես մասնակից լինել հիմնադրամի կողմից կայացվող որոշումների ընդունմանը: 



	5. 
	ՀՀ կրթության և գիտության նախարար
30.06.2017թ 

N 01/10/8633-17 գրության
	1) ներկայացնում ենք հետևյալ դիտարկումները`

որոշման նախագծի (վերնագրերում, տեքստի նույնաբովանդակ ձևակերպումներում) «երեխայի և ընտանիքի աջակցության» բառակապակցությունների մեջ հանել` «և»  շաղկապը, շարադրելով հետևյալ խմբագրությամբ` «Սյունիքի մարզի երեխայի ընտանիքի աջակցության կենտրոն», 

2) Կարծում ենք, որ վերակազմավորման արդյունքում ստեղծվող Հիմնադրամների գործունեության առանցքը պետք է լինի ոչ թե երեխան, այլ երեխայի ընտանիքը` որպես նրա բնական միջավայր: Սակայն կանոնադրություններով առաջարկվող ծառայությունները թիրախավորված ուղղորդվում են անմիջապես երեխային. մատուցվող ծառայությունը /ծառայությունների փաթեթը/ երեխային պետք է տրամադրվի կա՛մ ընտանիքում, կա՛մ դպրոցում: Այս տեսանկյունից անհրաժեշտ է վերանայել Հիմնադրամների հիմնական գործառույթները: Դրանք կրկնում են արդեն իսկ գործող տարբեր կառույցների (նախադպրոցական, արտադպրոցական, հանրակրթական ուսումնական հաստատություններ, մանկավարժահոգեբանական աջակցության տարածքային կենտրոններ)՝ գործառույթները:

3) 28-րդ կետում նշված ձեռնարկատիրական գործունեության տեսակները խաչվում են Հիմնադրամի հիմնական գործունեության տեսակների հետ, և դժվար է դրանք տարանջատել միմյանցից: Ինչպես նաև ձեռնարկատիրական գործունեության տեսակների մեջ թվարկվում են նաև` արտադպրոցական և նախադպրոցական հաստատությունների կողմից իրականացվող գործառույթներ, մասնավորապես` 28-րդ կետի 1-ին ենթակետի ա., բ. և դ. պարբերություններում թվարկվածները: 

4) Հիմնադրամի կանոնադրության մեջ թույլ է արտացոլված սոցիալական երկխոսությունը (համագործակցությունը) այլ շահագրգիռ կողմերի հետ, մինչդեռ 17-րդ կետի 1) ենթակետում նշվում է արտագնա ծառայությունների միջոցով  աջակցության մասին, սակայն այդ միտքը փաստաթղթում բավարար չափով զարգացում չի ստանում: Օրինակ` նշվում է օրական մեկ անգամ սննդի տրամադրման, մասնագիտական կողմնորոշման, ազատ ժամանցի կամ նախասիրությունների բացահայտման /զարգացման/  և այլնի մասին, որոնց իրականացման նպատակով Հիմնադրամի կողմից կարող են համապատասխան ծառայություններ պատվիրակվել` հանրակրթական դպրոցին, արտադպրոցական հաստատություններին և այլն: Նաև արտացոլված չէ կապը տարածքային և հանրապետական մանկավարժահոգեբանական աջակցության կենտրոնների հետ, որոնք ստանձնել են մանկավարժահոգենական աջակցության ծառայությունների տրամադրումը երեխաներին:  

 Նկատի ունենալով, որ «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին» ՀՀ կառավարության որոշման նախագծում կրկնում են արդեն իսկ գործող տարբեր կառույցների գործառույթներ, որոնք  ֆինանսավորվում են ՀՀ պետական բյուջեից՝ դրանց կրկնությունը գտնում ենք ոչ նպատակահարմար: 

Ուստի առաջարկում ենք ներկայացված նախագիծը վերանայել:
	1.Չի ընդունվել

3.Ընդունվել է մասնակի

4.Ընդունվել է մասնակի
	1) և 2) ենթակետերը չեն ընդունվել, քանի որ առաջարկությունները հիմնավոր չեն: 

Ինչ վերաբերում է «/ծառայությունների փաթեթը/ երեխային պետք է տրամադրվի կա՛մ ընտանիքում, կա՛մ դպրոցում» դիրքորոշմանը՝ սոցիալական ծառայությունները տրամադրվում են նախապես երեխայի գնահատված կարիքների հիման վրա մշակված՝ երեխայի անհատական ծրագրի համաձայն, որի հիմնական թիրախը երեխան է և նրա ընտանիքը:

 Կյանքի դժվարին իրավիճակում հայտնված ոչ բոլոր երեխաներն են գտնվում ընտանիքում և դպրոցում, և ոչ բոլոր դեպքերում ունեն կրթական կարիքներ: Իրավակիրառ պրակտիկան, վիճակագրությունը փաստում են, որ կյանքի դժվարին իրավիճակում հայտնված, այդ թվում հաշմանդամ  երեխաները շատ դեպքերում  ընտանիքից և դպրոցից դուրս են (առանց ծնողական խնամքի մնացած, բռնության ենթարկված, մուրացիկ թափառաշրջիկ, կրթությունից դուրս մնացած): 

3)Ընդունվել է 28-րդ կետի 1-ին ենթակետի «ա» պարբերությամբ սահմանված երեխայի խնամքի և դաստիարակության սոցիալական ծառայությունը հանվել է, իսկ ինչ վերաբերում է «բ» և «դ» պարբերություններին՝ հարկ ենք համարում նշել, որ  ՀՀ կառավարության 2016 թվականի հոկտեմբերի 27-ի N 1112-Ն որոշման N 2  հավելվածով սահմանվել է պետական մարմինների ենթակայության ներքո գտնվող սոցիալական ծառայություններ տրամադրող կազմակերպությունների կողմից սոցիալական աջակցության վճարովի տրամադրվող սոցիալական ծառայությունների ցանկը:

4. Հիմնադրամի գործունեության նպատակը, առարկան, ինչպես նաև գործառույթները բխում են «Սոցիալական աջակցության մասին» ՀՀ օրենքից, մասնավորապես՝ դրա            13-րդ հոդվածով սահմանված պահանջներից: Ինչ վերաբերում է այլ շահագրգիռ կողմերի հետ համագործակցությանը, ապա հիմնադրամի կանոնադրությունում, մասնավորապես՝ հիմնադրամի հիմնական  գործառույթներն ամրագրող 19-րդ կետի 14-րդ, 19-րդ, 22-րդ ենթակետերում, մանրամասն կերպով նշված են համագործակցության կոնկրետ ուղղությունները՝ «Սոցիալական աջակցության մասին» ՀՀ օրենքով սահմանված աջակցող ցանցի, միջգերատեսչական սոցիալական համագործակցության կողմերի և այլ շահագրգիռ մարմինների հետ; Ավելորդ չենք համարում նշել այն փաստը, որ համաձայն ՀՀ կառավարության 2015 թվականի սեպտեմբերի 10-ի N 1044-Ն որոշման հավելվածի 3-րդ կետի 2-րդ ենթակետի, միջգերատեսչական սոցիալական համագործակցության կողմ է հանդիսանում նաև  Հայաստանի Հանրապետության կրթության և գիտության նախարարությունն ի դեմս` հատուկ հանրակրթական դպրոցների, ավագ դպրոցների, հիմնական դպրոցների,  մասնագիտացված դպրոցների, միջնակարգ դպրոցների, արտադպրոցական հաստատությունների, վարժարանների, կրթահամալիրների, նախնական մասնագիտական (արհեստագործական) պետական ուսումնական հաստատությունների,

միջին մասնագիտական պետական ուսումնական հաստատությունների, համալսարանների, ակադեմիաների, ինստիտուտների,

կոնսերվատորիաների: 

Հաշվի առնելով մանկավարժահոգեբանական աջակցության կենտրոնների վերաբերյալ ներկայացված առաջարկությունը,  Հիմնադրամի կանոնադրության 19-րդ կետի 19-րդ և 22-րդ ենթակետերում կատարվել են համապատասխան լրացումներ:



	6.
	ՀՀ տնտեսական զարգացման և ներդրումների նախարարություն
2017-06-28
N 05/09.1.3/6437-17 գրություն
	1. Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով սահմանվում են «Կապանի երեխաների խնամքի և  պաշտպանության  գիշերօթիկ հաստատություն» պետական ոչ առևտրային կազմակերպությունը` «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորվելու հետ կապված հարաբերությունները:

Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում: 
2. Նախագծով նախատեսվում են «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորվելու հետ կապված կարգավորումներ: 

Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի նախագծի ընդունմամբ որևէ առանձին ապրանքային շուկայում  մրցակցային միջավայրի վրա ազդեցությունը բացակայում է:

Հիմք ընդունելով նախնական փուլի արդյունքները` արձանագրվել է Նախագծի ընդունմամբ մրցակցային միջավայրի վրա զգալի ազդեցություն չհայտնաբերվելու եզրակացություն:


	1. Ընդունվել է ի գիտություն

2. Ընդունվել է ի գիտություն


	

	7.
	ՀՀ բնապահպանության նախարար 

28.06.2017թ.

1/05.3/11491-17
	1  Վերոնշյալ ՀՀ  կառավարության որոշման նախագծերի (այսուհետ` Որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2.  Որոշման նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման նախագծերը բնապահպանության ոլորտին չեն առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Որոշումների կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	Ընդունվել է ի գիտություն:
	

	8.
	ՀՀ առողջապահության նախարար
03.07.2017թ.

N  ԼԱ/8353-17- գրություն
	1.որոշման նախագծերի վերաբերյալ դիտողություններ և առաջարկություններ չկան:
2.«Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին» Հայաստանի Հանրապետության կառավարության որոշման նախագծի ընդունման դեպքում «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու և գույք տրամադրելու մասին» Հայաստանի Հանրապետության կառավարության որոշման նախագծի ընդունումն առողջապահության բնագավառի վրա ազդեցություն չի ունենա:

